
Ataatsimiinneq ingerlanneqarpoq 6. april 2022 aallartillunilu nal. 08.30. 

 

(Ataatsimiinnerup aallartinnerani peqatigiiffik “Nattoralinnguaq” oqariartuutiminik 

saqqummiissaaq akunnerup affaata missaani). 

 

 

 

Peqataasut: 

 

 

Inuit Ataqatigiit 

Agathe Fontain, Sisimiut 

 

 

Siumut 

Aqqalu Skifte, Maniitsoq 

Gideon Lyberth, Manitisoq 

 

Nalunaaqqaarlutik peqataanngitsut 

Anna Karen Hoffmann, Kangerlussuaq 

Abel Enoksen, Sisimiut 

Ammasumik ataatsimiinnermi oqaluuserisassat: 

 

 

Imm. 01  Oqaluuserisassat akuersissutigineri 

 

  Aningaasaqarnermut tunngasut 

Imm. 02 2022-mut ukiunullu missiliuuteqarfinut 2023-2024-mut sanaartornerit aalisartunut 

piniartunillu attuumassuteqartut 

 

 

  Suliassat naliginnaasut  

Imm. 03 Maniitsup aqutsiveqarfiani 2022-mi tikaagulliit sisamat qoorortoorsorluni pisassat   

agguaannissaat 

Imm. 04 Sisimiut aqutsiveqarfiani 2022-imi tikaagulliit pingasut qorortoorsorluni 

pisassiissutit agguaannerat 

Imm. 05 Tamalaat 

Imm. 01  Oqaluuserisassat akuersissutigineri 

 

Aalajangiineq 

Oqaluuserisassat akuersissutigineqarput. 

Imm. 02  2022-mut ukiunullu missiliuuteqarfinut 2023-2024-mut sanaartornerit 

aalisartunut piniartunillu attuumassuteqartut 

Journal nr 06.01.01 

 

Tunuliaqutaq 

2021-mi oktobarip 28-ani Kommunalbestyrelsip akuersissutigivaa, aalisartunut piniartunullu 

atugassarititaasunik pitsanngorsaanissamut ukiut tamaasa ukiuni sisami 2.500.000 koruunit 

immikkoortinneqartassasut. Aningaasanik immikkoortitanit sorlermik pingaarnersiuinermik 

kissaateqarnersut paasiniarlugit aalisarnermut piniarnermullu peqatigiiffiit 

tusarniaaffigineqarnikuupput.  

 

Maleruagassatigut tunngavigisaq 

Qeqqata Kommuniani karseqarnermut naatsorsuuserinermullu malittarisassat. 

 

Pissutsit atuuttut 

Aalisartut piniartullu peqatigiiffii tusarniaaffigineqarnerisa kingorna aningaasat 

immikkoortinneqartut sumut atorneqarnissaannut siunnersuutinik tullinnguuttunik 

tigusaqartoqarnikuuvoq, Teknikkeqarnermut immikkoortortap nalilersornikuusaanik. 

 

Ataatsimiititaliap 9. februar 2022 ataatsimiinnermini makkua akuersissutigivai: 

 

2. Quit inissiiviit (kr. 50-80.000) 

7. Arfernut angisuunut mikinerusunullu pilattarfeqalersinnaanissaq misissorneqarsinnaanersoq 

aamma kissaatigaarput. (Kr. 500.000) 

9. Panersiivinnik pilersitsineq (kr. 100.000 40m2) 

10. Panersiivinnik nutarsaaneq (kr. 100.000 40m2) 

16. Panersiinermut illuaraq (kr. 60.000-140.000) 

20. Pilattarfik puttasoq (kr. 100.000) 

21. Avannarpasinnerusumi illuaraq soorlu qilalugarnianit atorneqarsinnaasoq (sumi? Kr. 600.000) 

Maniitsumi quersuarmik pisineq. 

 

Tamatuma kingorna paasinarsivoq pilersaarutit inuutissarsiutinut sanaartornermut tunngasut 

inatsisitigut nalorninartoqartut, taamaammat tamakkua unitsikkallarneqarput inatsisitigut 

allannguinissap tungaanut. 

 

Innersuussut  

Allaffeqarfiup ataatsimiititaliamut innersuussutigivaa akuereqqullugu, 

 

- Itillimi nutaanik puttasuliortoqassasoq 

 

- Sarfannguani puttasut iluarsaanneqassasut 

 

Aalajangiineq  

Innersuussutigineqartoq akuersissutigineqarpoq. 

 

Ilanngussat  

Soqanngilaq  

Imm. 03 Maniitsup aqutsiveqarfiani 2022-mi tikaagulliit sisamat qoorortoorsorluni pisassat 

agguaannissaat 

Journalnr. 72.01.03.01 

Tunuliaqutaq 

Aalisarnermut, Piniarnermullu Naalakkersuisoqarfiup ulloq 23.12.2021 Ukiumi pisassiiffiusumi 

2022-imi tikaagulliit pisassiissutaasut nunap immikkoortuinut agguaanneqarnerinut tunngasoq 

tusagassiorfinnut nalunaarutigivaa. 

Tassani nalunaarutigineqarpoq Maniitsup aqutsiveqarfia qoorortoorsorluni tikaagullittassanik 4-nik 

pisassinneqartoq.  

 

Maleruagassatigut tunngavissat  

Arfernik angisuunik illersuineq piniarnerlu pillugit Namminersorlutik Oqartussat nalunaarutaat nr. 9, 

6. december 2018-imeersoq  

§ 4, Imm. 3.Tikaagullimmik, arfivimmik aamma qipoqqarmik piniarnissamut akuersissutit 

tunniunneqartarput kommunalbestyrelsimut qinnuteqartoqareernerata kingorna nunaqarfinni 

siulersuisut aamma najukkami aalisartunut piniartunullu peqatigiiffik tusarniaavigereerlugit. 

Imm. 4.  Kommunimi akuersissutit allagartallu agguaanneqartut qinnuteqaatinit tiguneqarsimasunit 

ikinnerussagaluarpata arfernik angisuunik piniarnissamut agguaassisoqassaaq tulleriiaarilluni, 

ukiumi siuliani pisarineqarsimasut kiisalu piniarsinnaanermut akuersissutit atorneqanngitsut 

eqqarsaatigalugit. 

 

Ataatsimoorluni tikaagullinniarneq 

§ 13. Piniarnermut Naalakkersuisoq akuersisinnaavoq ataatsimoorluni piniarnermi qamutilimmik 

tuukkartalimmik sakkoqanngikkaluarluni amerlanngitsunik 

tikaagullittoqarsinnaaneranut.   Taamatut akuerinnittoqarsinnaavoq piniarneq nunaqqatigiinnut 

annertuumik pingaaruteqarpat aamma nunaqqatigiit angallatinit tuukkartalinnik qamutililinnit 

neqinik nutaanik naammattumik pilersorneqarsinnaanngippata. 

Imm. 3. Kommunip ataatsip aqutsiveqarfiullu ataatsip iluani ataatsimut piniaqatigiilluni 

piniarsinnaanermut akuersissutit  agguaanneqarneranni nunaqarfiit tamatumalu tulliani illoqarfiit 

qaartartortalimmik tuukkartalimmik qamutilinnik angallateqanngitsut sallerpaatinneqassapput. 

 

Pissutsit atuuttut 

Naalakkersuisoqarfimmiit Maniitsup aqutsiveqarfianut tikaagullliit qoorortoorsortunut pisassiissutit 

2017-nimiit 2020 ilanngulluugu sisamaatinneqartarput. 2021-mi tallimanngortinneqaraluariarlutik 

2022-mi kingumut sisamanik pisasseeqqittoqarpoq. 

2017, 2018, 2019 aamma 2020-mi pisassiissutit 4-rat kommunimit agguaanneqartarput 

aqutsiveqarfimmi inoqarfiit sisamaasut tamarmik ataatsimik pisassinneqartarlutik. 

2021-mi pisassiissutit 1-mik amerlineqarmata Atammik marlunnik Kommunimit pisassinneqarluni. 

 

Piniaqatigiit gruppe-t aamma inuussutissarsiutigalugu piniartut amerlassusaat pr. oktober 2020: 

 
 Piniaqatigiit 

Amerlassusaat 

Piniartut 

amerlassusaat 

Maniitsoq 3 78 

Kangaamiut 3 43 

Napasoq 1 21 

Atammik 2 34 

Katillugit 9 176 

  



Aalisarneq Piniarneq Nunaqarfiillu pillugit ataatsimiititaliap ileqquusumik 6. april 2022-imi 

ataatsimiinnerata 02 imaqarniliornera 

                                                                                Qeqqata Kommunia  6 
 

  

Arfernik angisuunik illersuineq piniarnerlu pillugit Namminersorlutik Oqartussat nalunaarutaanni § 

13-mi aalajangersakkat innersuussutigalugit ukua nalunaarutigineqassapput:   

Napasoq, Atammik aamma Kangaamiut tuukkartalimmik qamutileqarfiunngillat. 

Maniitsumi angallatit 2-t arfanniartuupput. 

2021-imi qamutilissortut pisaat tikaagulliit Maniitsumi 14-t. . 

 

Siorna 2021-mi qoorortoorsorluni tikaagullittassat agguaanneqarnerat pisarineqartullu pillugit 

paasissutissat:  

Tikaagulliit qoorortoorsorluni Maniitsup aqutsivianut  pisasseeqqaarnermi pisassiissutit 5-t 2021-

imi upernaakkut kommunimit agguaanneqarneranni imatut agguaanneqarput pisarineqarlutillu: 

 
Inoqarfik Piniaqatigiit 

pisassinneqartut 

Ulloq pisaqarfik 

Maniitsoq Gruppe 2 07.04.2021 

Kangaamiut Gruppe 1 29.09.2020 

Atammik Gruppe 2 17.08.2021 

Napasoq Gruppe (ataasiinnaavoq) 17.08.2021 

Atammik Gruppe 1 20.10.2021 

 

Ukioq 2020-mi tikaagullittassiissutinit pisarineqanngitsut 55-it 2021-imut nuunneqarmata 23. juni 

2021-imiit ammaanneqarput tassanilu tikaagulliit 16-it Maniitsup aaqutsiviani piniaqatigiinnit 

assigiingitsunit qoorortoorsortunit pisarineqarput. ”Paggatassiisoqartillugu” pisassiinermi 

piniaqatigiinnut tulleriaarineq atorneqarneq ajorpoq. Taamallaat piumasaqaataavoq siuttoqarnissaq 

umiatsiaaqqallu ikinnerpaamik 5-iussasut.  

Paggatassiinermi pisat agguataarneri: 

Kangaamiut: 5 

Maniitsoq: 5 

Napasoq: 1 

Atammik: 5 

 

2022-mi ataatsimoorluni tikaagullinniarnermi pisassiissutit 4-t kommunimit 

agguaanneqarnissaannut atatillugu peqatigiffiit aamma nunaqarfimmi aqutsisut allaffeqarfimmiit 

28.12.2021 tusarniaaffigineqarput. 

Akissuteqaatit ukua tiguvagut: 

-Atammimmi aalisartut peqatigiffiat akissuteqaatiminni 27.01.2022-meersumi imatut allapput: 

” Ukioq 2022 tikaagullimmik pisassiiffiusumi siunnersuutigaarput inoqarfiit tamarik ataatsimik 

tunineqarnissaat”. 

-Kangaamiuni nunaqarfimmi aqutsisut akissuteqaatiminni 12.01.2022 imatut allapput: 

” Pisassiissutigineqartut sisamat ajorineqanngillat / Akuersissutigineqarput. 

Neriuutigineqarpoq Kangaamiut tunineqassasoq qamutilissortuerunnikuunera pissutigalugu”. 

 

Allaffeqarfiup naliliinera: 

Siorna 2021-mi qoorortoorsorluni tikaagulliit pisat pillugit kisitsisini takuneqarsinnaavoq  

Maniitsoq, Kangaamiut aamma Atammik pissarsilluarsimasut. Pingaartumik Atammik 

pissarsilluarsimavoq. Kisitsisini takuneqarsinnaavoq. Napasumi tikaagullinniarneq immaqa 

pingaartinneqarpallaarsimanngitsoq.  

Allaffeqarfiup nalilerpaa siunnersuutigalugulu aqutsiveqarfimmi inoqarfiit sisamaasut taamaasa 

ataatsimik pisassinneqarsinnaasut..  

Arfernik angisuunik illersuineq piniarnerlu pillugit nalunaarummi § 13, imm. 3-mi 

aalajangersagaavoq nunaqarfiit qamutileqarfiunngitsut salliutinneqassasut. Tamanna matumani 

agguaanermi naammassineqassasoq Allaffeqarfiup nalilerpaa. 

Maniitsoq qamutileqarfiunngikkaluartoq taamaattoq Allaffeqarfiup nalilerpaa isiginiartariaqartoq 

Maniitsumi piniartut 68-it umiatsiaararsortuummata imaluunniit qamutileqanngitsunik 

angallateqartuummata. 

Allaffeqarfiup nalilerpaa neqissaqarniarneq eqqaarsaatigalugu pisassiissutit sapinngisamik 

atorluarneqartarnissaat pingaaruteqartoq. 

 

Piniaqatigiit tullinnguuttut Nalunaarummi bekendtgørelsemi tulleriaarinissamik § 4, imm. 4-mi 

aalajangersagaq malillugu pisassinneqarsinnaasut ukuupput: Maniitsumi gruppe 1, Kangaamiuni 

gruppe 2, Atammimmi gruppe 2 kiisalu Napasumi gruppe, ataasiinnaasoq. 

 

Innersuussut 

Allaffeqarfiup innersuussutigivaa pisassiissutit sisamat(4) imatut agguaanneqassasut: 

 

Maniitsumi gruppe 1  

Kangaamiuni gruppe 2  

Atammimmi gruppe 2  

Napasumi gruppe tamarmik ataatsimik,  pisassinneqassasut. 

 

Aalajanngiineq 

Innersuussutigineqartoq akuersissutigineqarpoq. 

 

Ilanngussaq 

1. Aalisarnermut Piniarnermullu Naalakkersuisoqarfiup 23.12.21 ukiumi pisassiiffiusumi 2022-imi 

tikaagulliit pisassiissutaasut nunap immikkoortuinut agguaanneqarnerinut tunngasoq 

tusagassiorfinnut nalunaarut 

2. Arfernik angisuunik illersuineq piniarnerlu pillugit Namminersorlutik Oqartussat nalunaarutaat  

      nr. 9, 6. december 2018-imeersoq  

3. Atammimmi aalisartut piniartullu peqatigiffiata  oqaaseqaataa 27.01.2022-meersoq 

4. Kangaamiuni nunaqarfimmi aqutsisut akissutaat 12.01.2022-meersoq 

Imm. 04 Sisimiut aqutsiveqarfiani 2022-imi tikaagulliit pingasut qorortoorsorluni 

pisassiissutit agguaannerat 

Journalnr. 72.01.03.01 

Tunuliaqutaq 

Aalisarnermut Piniarnermut Nunalerinermullu Naalakkersuisoqarfiup ulloq  23.12.2021 ukiumi 

pisassiiffiusumi 2022-imi tikaagulliit pisassiissutaasut nunap immikkoortuinut agguaanneqarnerat 

pillugu Tusagassiorfinnut nalunaarutaa. 

 

Tusagassiorfinnut nalunaarummi Sisimiut aqutsiveqarfiat tikaagullinnik pingasunik  

pisassinneqarpoq.  

 

Maleruagassatigut tunngavissaq 

Arfernik angisuunik illersuineq piniarnerlu pillugit Namminersorlutik Oqartussat nalunaarutaat nr. 

9,  6. december 2018-imeersoq. 

 

Pissutsit atuuttut 

2021-imi agguaaqqaarnermi imatut tikaagulliit sisamat agguaanneqarput: 

-tikaagullik ataaseq Knapp Itilleq-mut pisassiissutigineqarpoq 

-tikaagullik ataaseq SAPP-mut pisassiissutigineqarpoq 

-tikaagullik ataaseq SAAPP-mut pisassiissutigineqarpoq 

-tikaagullik ataaseq Knapp Sarfannguit-mut  pisassiissutigineqarpoq. 

 

2022-imi tikaagulliit pingasut pisassiissutit pillugit sisimiut aqusiveqarfian peqatigiiffiit 

tusarniaavigineqarput pisassiissutit qanutut agguaanneqarnissaannik siunnersuuteqaqqullugit, 

tulliuttullu akissuteqaateqarput: 

 

SAAPP imatut ssm-kut 30.03.2022 siunnersuuteqarpoq 

Ataseq Sarfannguit/Itilleq ataatsimoorullugu, pissutigalugu nunaqarfimmiut piniartui 

amigartaramik. SAAPP 40-missaani ilaasortaqarami neriuutigaarput marluk SAAPP-mut 

pisassiissutigineqassasut.   

 

SAPP imatut oqarasuaatikkut 30.03.2022 siunnersuuteqarpo 

Qoorortoorsorluni tikaagullinniarnissami tulleriiaaraluni agguariaaseq isumaqatigalugu 

nalunaarutigaat.  

 

Knapp Sarfannguit oqarasuaatikkut 30.03.2022 siunnersuuteqarput 

Knapp Sarfannguit ataaseq, Sisimiuni peqatigiiffinnut marluk.  

 

Allaffeqarfiup naliliinera 

Sisimiut aqutsiveqarfianut tikaagulliit pingasut pisassiissutigineqartut pillugit peqatigiiffiit qanutut 

agguaannissaannik siunnersuuteqaqqullugit tusarniaavigineqarput.  

Peqatigiiffiit akissuteqartut tamarmik assigiinngitsunik agguaanissamut siunnersuuteqarmat, 

allaffeqarfiup tulleriiaaraluni aagguariaaseq siullermeerluni agguaasinermi orniginartinneruaa. 

 

Innersuussut 

Allaffeqarfiup  innersuussutigivaa tikaagulliit pisassiissuatit pingasut imatut agguaanneqassasut, 

 

-tikaagullik  ataaseq SAPP-mit aqunneqarluni pisassiissutigineqassasoq 

-tikaagullik ataaseq SAAPP-mit aqunneqarluni pisassiissutigineqassasoq 

-tikaagullik ataaseq Knapp Sarfannguit-mut pisassiissutigineqassasoq 

Aalajangiineq 

Innersuussutigineqartoq akuersissutigineqarpoq. 

 

Ilanngussat 

1. Aalisarnermut Piniarnermut Nunalerinermullu Naalakkersuisoqarfiup tusagassiorfinnut 

nalunaarutaa decemberip 23-ani 2021-imeersoq. 

2. Arfernik angisuunik illersuineq piniarnerlu pillugit Namminersorlutik Oqartussat 

nalunaarutaat nr. 9, 6. december 2018-imeersoq  

Imm. 05 Tamalaat 

 

Soqanngilaq. 

 

 

Ataatsimiinneq naammassivoq nal. 09.52 

 


